[bookmark: _GoBack]Referat frå møte i FAU
Tid og stad: Mandag 12.10.2020, kl 20.00-21.45 på Teams
Tilstades: Joanna Nessa, Maren Koch, Bente Tjelta, Kathrine K. Skogrand, Anne Lise Doran, Randi S. Christophersen, Anita H. Lindland og Angunn Skeiseid (ref.)

1. Innkalling til FAU-møte.
Joanna kallar inn til FAU-møte i forkant av møte i SU. Det var stemning for fortsatt å ha digitale møte på Teams. 
Neste møte i SU er 02.12, og på våren er dei sett opp 11.03. og 31.05.
I følge reglement for Stavanger kommune skal SU konstituerast i januar.

Vi kan ha FAU møte alt etter behov. Aktuelle saker for tida er korona-situasjonen og handtering på skulen, budsjett og ting som foreldre melder inn.

2.  Forskrift om reglement for orden og åtferd i skulane – høyring.
FAU ved alle skulane i Stavanger kommune er bedt om å komme med eventuelle innspel til ny forskrift. Vi hadde ein diskusjon om ordlyden og Bente gjorde greie for korleis eit slikt overordna reglement er brote ned til meir konkrete klassereglar som kvar klasse lagar ved oppstart kvart skuleår.
FAU forfatta eit høyringsinnspel, som først vart sendt til SU for diskusjon og så vidare inn til Oppvekst og utdanning i Stavanger kommune. Framlegget til ny forskrift om reglement for orden og åtferd i skulane i Stavanger, skal sluttbehandlast i kommunestyret 16.11.2020.

3. Eventuelt. 
Det var ønske om å sjå på moglegheita for å ha fleire vaksenpersonar ute i friminutta. Det vart spelt inn at ein kunne høyre med Frivillighetssentralen v/Ragnhild Valand om eksempelvis lyttevennene kunne vere aktuelle som utevakter (iallfall av og til). FAU v/ Joanna tar kontakt med henne for eit møte. 

Budsjett. Bente gjorde kort greie for budsjettsituasjonen. Skulen driv no – etter ein er komen inn i ny kommune med andre berekningsmodellar – med eit overforbruk. Eit konsulentfirma er imidlertid henta inn for å sjå på Stavanger kommune sin tildelingsmodell og om ein eventuelt kan/skal gjere justeringar her.

